
NEWS RELEASE                            


                                 26 Mei 2007
PENYERAHAN PROJEK PERUMAHAN ANGGOTA TLDM OLEH PASDEC
Kuantan, 26 Mei  – Kumpulan Pasdec Holdings Berhad (PASDEC) melalui anak syarikatnya Pasdec Corporation Sdn Bhd telah menyempurnakan sebuah lagi projek iaitu pembinaan Projek Kompleks Perumahan Tentera Laut Diraja Malaysia (TLDM) yang dikenali sebagai Taman Samudera di Baluk Perdana, Bandar Baru Gebeng. Penyerahan projek ini telah dibuat oleh YAB Menteri Besar Pahang, Dato’ Sri Haji Adnan Yaakob, selaku Pengerusi PASDEC kepada YAB Timbalan Perdana Menteri Malaysia merangkap Menteri Pertahanan Malaysia, Dato’ Sri Mohd Najib Tun Abdul Razak.
PASDEC merupakan sebuah syarikat yang tersenarai di Papan Utama di Bursa Malaysia Securities Berhad (Bursa Malaysia) dengan saham majoritinya dimiliki oleh Kerajaan Negeri Pahang melalui Perbadanan Kemajuan Negeri Pahang (PKNP).
Projek Kompleks Perumahan Anggota Tentera Laut Diraja Malaysia (TLDM) ini dirancang pelaksanaannya semenjak tahun 1999 lagi bagi memenuhi keperluan dan kebajikan anggota-anggota TLDM khususnya di Markas Wilayah Laut 1 di Tanjung Gelang, Kuantan. Majlis Pecah Tanah projek ini telah disempurnakan oleh YAB Dato’ Sri Mohd Najib bin Tun Hj Abdul Razak Timbalan Perdana Menteri Malaysia merangkap Menteri Pertahanan pada 30 Januari 2004. Projek ini telah disiapkan dalam tempoh 3 tahun. 
Projek yang dikenali sebagai Taman Samudera seluas 56 ekar ini merupakan sebahagian dari projek Pembangunan Bersepadu Baluk Perdana, di Bandar Baru Gebeng seluas 330 ekar. Projek yang  bernilai kira-kira RM244.5 juta ini telah  didiami oleh lebih 565 pemilik rumah dan kini dalam Fasa ke empat pembinaan dan dijangka siap sepenuhnya pada tahun 2010.
Lokasi projek Taman Samudera ini terletak berhadapan Jalan Pintasan Kuantan-Gebeng kira-kira 15 kilometer dari Bandar Kuantan dan 5 kilometer dari pengkalan TLDM. Kedudukan projek ini amat sesuai dijadikan  Kompleks Perumahan TLDM dan dapat melicinkan lagi perjalanan pentadbiran TLDM. 
“Dengan terbinanya projek ini PASDEC telah dapat membantu menyediakan perumahan yang selesa dan kondusif kepada anggota TLDM dan keluarga mereka disamping pelbagai kemudahan yang lengkap” kata Yusof Ali Haji Mohamed Zain, Pengarah Urusan Kumpulan PASDEC.

Projek yang telah siap dibina secara turnkey oleh kontraktor Bumiputera yang berwibawa iaitu Syarikat Pembinaan SPPH Sdn Bhd (SPPH) ini bernilai RM80 juta  dan mengandungi 365 unit pelbagai jenis rumah dengan pelbagai kemudahan seperti surau, tadika, dewan, kedai dan rumah BAKAT. Menurut Pengarah Urusan SPPH, Tuan Haji Rozlan Abd Rahman, pihaknya telah berusaha gigih untuk memastikan pembinaan projek yang berkualiti yang dapat memberikan keselesaan dan kepuasan kepada Anggota TLDM di Kuantan. Pengeluaran Sijil Siap Kerja oleh konsultan yang bertauliah bagi menyatakan semua pelaksanaan projek telah disiapkan sepertimana yang dikehendaki oleh Kementerian Pertahanan Malaysia (KEMENTAH) adalah pada 30 Mac 2007.
 “Tarikh ini adalah 5 bulan lebih awal daripada tarikh masa siap yang ditetapkan di dalam Perjanjian Jual-Beli yang ditandatangani pada 12 Ogos 2004” menurut beliau lagi. 

Kelulusan Sijil Kelayakan Menduduki (CFO) yang dikeluarkan oleh Majlis Perbandaran Kuantan (MPK) pada 4 Mei 2007 membuktikan segala perancangan, pembinaan dan keselamatan untuk mendiami Taman Samudera ini adalah terjamin dan layak untuk diduduki.

About Pasdec Holdings Berhad

Pasdec Holdings Berhad (“PASDEC”) is a leading property developer in Pahang listed on the Main Board of the Bursa Malaysia Securities Berhad (Stock Code: 6912) under the property counter since 27 October 1997.

PASDEC is responsible for coordinating and marketing Pahang’s vast resources to create new opportunities for growth and prosperity.  Its present authorised and paid up capital is RM500 million and RM205.9 million respectively.

As an investment holding company, PASDEC’s principal interests are in property development, project management, manufacturing of bricks, trading of building materials, resort ownership and management.

PASDEC’s constantly expanding investment portfolio is channeled through numerous subsidiary companies and joint ventures.

